
ТАҚРИЗ
ба автореферати диссертатсияи Маҳмадиев Раҳмоналӣ Сафаралиевич дар 
мавзуи “ Туризм ҳамчун институти иҷтимой: ташаккул ва рушди он дар ҷомеаи 
Тоҷикистон (таҳлили иҷтимой-фалсафй)” барои дарёфти дараҷаи илмии 
номзади илмҳои фалсафа аз рӯи ихтсоси 09.00.11 -  Фалсафаи иҷтимой

Дар шароити ҷаҳонишавии равандҳои иҷтимой ва иқтисодӣ, туризм ба 
як падидаи муҳими иҷтимоӣ ва фарҳангй табдил ёфтааст. Туризм танҳо 
воситаи фароғат ва истироҳат набуда, балки як институти муҳими иҷтимоӣ 
мебошад, ки бо таъсир ба равандҳои фарҳангй, иқтисодй ва сиёсй, дар 
ташаккули худшиносии миллй, муаррифии фарҳанги миллй ва рушди 
устувори ҷомеа нақши муҳим мебозад. Таърихи пайдоиш ва инкишофи туризм 
ҳамчун институти иҷтимоӣ ва соҳаи нави фаъолияти иҷтимоию иқтисодй 
нишон медиҳад, дар давраҳои гузашта фаъолияти туристӣ на барои ҳамаи 
категорияҳои аҳолӣ дастрас буд. Ба он танҳо намояндагони табаҳаҳои аз 
ҷиҳати иқтисодй бой ва аз ҷиҳати молиявӣ таъминшуда машғул шуда 
метавонистанд. Аммо аз ибтидои асри гузашта ба шарофати рушди воситаҳои 
нақлиёт ва алоқа доираи дӯстдорони туризм ва сайёҳӣ тадриҷан васеъ гардид. 
Ин вазъият омили муҳимми иҷтимоию иқтисодии рушди минбаъдаи истеҳсоли 
молу хизматрасониҳои туристй ва умуман ташаккули туризм ҳамчун соҳаи 
муҳимми ҳаёти иҷтимоию иқтисодй гардид. Ҳамин тариқ, туризм имрӯз 
ҳамчун яке аз соҳаҳои дилхоҳ ва ҷолиби ҳаёти иҷтимоию иқтисодй дорои 
захираҳои хеле васеи инсонӣ, заминаи ғании техникӣ ва сатҳи баланди 
таҷҳизоти иттилоотӣ ва таблиғотӣ мебошад. Дар баробари ин, ин соҳа 
табиатан бо дигар соҳаҳои ҳаёти ҷамъиятӣ робитаи зич ва таъсири 
мутақобила дорад.

Гуфтаҳои боло водор месозанд, ки вобаста ба болоравии ҳаёти иҷтимоии 
мардум таваҷҷуҳ ба гардишгарй ва туризм дар ҳамаи кишварҳо афзуда, дар 
Ҷумҳурии Тоҷикистон низ он мақоми хосса пайдо намудааст. Дар ин замина 
таҳқиқ ва таҳлили мавзуи «Туризм ҳамчун институти иҷтимой: ташаккул ва 
рушди он дар ҷомеаи Тоҷикистон (таҳлили иҷтимой-фалсафй)» дар шароити



кунунии кишвари мо мубрам ва зарур арзёбӣ шуда, ҳамчун мавзуи кори 
диссертатсионӣ интихоб гардидани он мувофиқи мақсад дониста мешавад.

Дар автореферати диссертатсия Маҳмадиев Р.С. зикр менамояд, ки 
туризм ҳамчун як соҳаи нисбатан нави ҳаёт ва фаъолияти иҷтимоӣ нақши 
муҳимми бисёрҷанба дорад, ки оқибатҳои мусбати иҷтимоӣ, фарҳангй, 
иқтисодй дорад ва аз қудрат ва аҳамияти ин соҳа шаҳодат медиҳад. Аввалан, 
он барои ташаккул ва афзоиши таваҷҷуҳи амиқ дар байни шаҳрвандон ва 
меҳмонони кишвар ба таърих ва фарҳанги миллии ҷомеа, эҳёи анъана ва 
ойинҳои миллӣ, таҳкими арзишҳои маънавй, рушд ва паҳн намудани фарҳанги 
таҳаммулпазирй, инсондӯстй, эҳтиром ба арзишҳои фарҳангии миллй ва 
умумибашарй мусоидат мекунад.

Дар автореферати диссертатсия ҳамоҳангй ва мувофиқати комили 
объект, предмет, мақсаду вазифаҳои таҳқиқот бо навгониҳо ва нуқтаҳои ба 
ҳимоя пешниҳодшаванда ба назар мерасад. Навгониҳои илмӣ ва нуқтаҳои ба 
ҳимоя пешниҳодшаванда ба муҳтаво ва мазмуни диссертатсия мувофиқ 
мебошад.

Аз мазмун ва муҳтавои автореферат маълум мегардад, ки диссертатсия 
аз ду боб, шаш зербоб, хулоса ва рӯйхати адабиёти истифодашуда иборат 
мебошад.

Автореферат матни асосии диссертатсияро инъикос намуда, мутобиқи 
меъёрҳои муайяннамуда барои таҳияи диссертатсияҳо ва автореферати 
диссертатсия мебшад.

Новобаста аз мувафақиятҳо дар автореферат як қатор камбудиҳоро 
мушоҳида намудан мумкин мебошад:

1. Автореферат ба забони хуби илмй омода гардидааст, аммо дар он боз 
ҳам хатогиҳои имлоиву услубӣ ба мушоҳида мерасад;

2. Ҳаҷми автореферат ба талаботҳои таҳияи автореферат мувофиқ 
мебошад, аммо хуб мебуд, ки маълумоти васеътар дар бораи бобҳои 
диссертатсия мушахастар оварда мешуд.

Мақолаҳои дар саҳифаҳои маҷаллаи тақризшавандаи КОА-и назди 
Президенти Ҷумҳурии Тоҷикистон ба нашр расонидаи Маҳмадиев Р.С. 
мазмуни пурраи кори илмияшро инъикос менамояд. Ҳамин тариқ, 
автореферати диссертатсияи Маҳмадиев Раҳмоналй Сафаралиевич дар мавзуи 
«Туризм ҳамчун институти иҷтимой: ташаккул ва рушди он дар ҷомеаи 
Тоҷикистон (таҳлили иҷтимой-фалсафй)» барои дарёфти дараҷаи илмии 
номзади илмҳои фалсафа аз рӯи ихтисоси 09.00.11.- фалсафаи иҷтимоӣ ҳамчун 
кори таҳқиқотии мустақилона ва мукаммали илмй, ба талабот ва шартҳои 
дарёфти дараҷаи илмй (тибқи банди 72-и “Тартиби додани дараҷаҳои илмӣ”,



Қарори Ҳукумати Ҷумҳурии Тоҷикистон аз 26.06.2023, № 295) ҷавобгӯ буда, 
муаллифи он сазовори дарёфти дараҷаи илмии номзади илмҳои фалсафа аз рӯи 
ихтисоси 09.00.11 -  фалсафаи иҷтимой мебошад.

